
MEGASTRUKTURE - TIPOVI ODRZIVIH URBANIH FORMI
METROPOLA

Rezime: Referat analizira megastrukture kao vid urbanih formi koje poboljSavaju kvalitet Ziviljenja u
metropolama, koji je sve losiji uslijed njihove eksplozije i nekontrolisanog rasta. Brojni drugi problem s
kojima se susrecu gradski centri, kao velika zagadenost zraka, nedostatak zemljista i drugih resursa,
naslijedene prostorne cjeline cisto funkcionalno podijeljene iz perioda moderne, ... doveli su do razoja
novih teorija. Narocito je obrazlozena teorija koju su razvili japanski metabolisti ali i druga slicna
razmisljanja. ldeje koje su nekada bile utopisticke danas sve vise dobijaju znacaj i postoje razlozi za
njihnovu realizaciju. Referat daje jednu viziju grada, ne kao skupa pojedinacnih gradevina, veé kao
superstrukturu sa promjenljivim gradskim funkcijama i njihovim modulima, kao integrisana konurbacija
koja se formira sa gradskim centrima. Vizija megastrukture koja se vremenski mijenja i organski raste u
skladu sa promjenama koje nastaju u toku razvoja grada. Napredak tehnologije se vidi kao mogucnost
poboljsanja kvaliteta Zivota ljudi, Sto se vidi kroz ideje koje prezentuju izloZene megastrukture.

Kljucne rijeci: megastruktura, metropola, nove teorije, metabolisti, funkcije grada

MEGASTRUCTURES - THE TYPES OF SUSTAINABLE URBAN FORM
IN METROPOLISES

Abstract: This report analyses megastructures as a type of an urban form that improves a quality of
living in metropolises, which is made worse because of its expansion and uncontroled grow. Many other
problems regarding the cities centreslike rising air pollution, absence of land and other resource, native
space entity completly functional divided from modern period, ... brought to develop new urban theories.
Especially is argued the theory which is developed by Japanese metabolistsbut other similar opinions.
The ideas that sometimes were utopia today more overcome importance and there are reasons for their
realization. The report gives vision of the city not like a collection of single structures but like a
superstructure with changeable urban functions and their moduls, like a integreated conurbation formed
with citys centres.The vision of megastructure that changes through time and grows organic according to
changes which occure during city development. Technology growth is seeing like a possibility to improve
living quality regarding to idea that presents exposed megastructures.

1. UvOD

Rast ljudske populacije zahtjeva nove resurse zemlje, kako sa stanovista izgradnje novih stambenih
kompleksa tako i sa zahtjevima ostalih funkcija centraliteta. Ogranienost zemljista i velike gustine
naseljenosti svjetskih metropola Tokyo, New York (Manhattan), Hong Kong idr. doveli su do pojave
ideje velikih arhitektonskih super struktura koje bi objedinile sve neophodne gradske funkcije.

Sve drasti¢nije klimatske promjene i zagadenje zraka su takode razlozi nastanka brojnih megastruktura
sa sopstvenom mikroklimom. Velike opne, poduprte prostornim konstrukcijama, kontrolisu negativne
efekte vanjske klime i smanjuju negativni uticaj na nju. Ovakve megastrukture predstavljaju grad u
gradu.

Sljedeci problemi koji su doveli do ideja megastruktura jeste sve brzi tehnoloski napredak i sve veéi
zahtjevi savremenog drustva, $to gradske funkcije dovodi u neprestanu promjenu. Razdvajanje funkcija
na prostore grada dovelo je do brojnih problema moderne. Moguc¢nost da se funkcije grada brze mijenjaju
u toku vremena, dok nosiva struktura sa infrastrukturom ostaje duzi vremenski period i kao takva se
formira stalna megastruktura sa promjenljivim jedinicama. Ove jedinice ili moduli (primjer kapsula
Nagakin od K. Kurokawe ili Archigramove ideje ¢elija koje se mogu prikaciti) mogu se dodavati,
pomjerati i ukloniti trodimenzionalnoj megastrukturi.

Rast velikih centara, ekonomske pa i drugih moci, uslovio je velike koncentracije ljudi i dobara na
malom prostoru. Ovakvi gradski centri su eksplodirali u visinu. Dobar primjer razliCitih idaja
megastruktura dat je na primjeru Manhattan-a. Manhattan je najgu$c¢e naseljeni gradski centar u SAD-U i
jedan od glavnih komercijalnih, kulturoloskih i finansijskih centara u svijetu. Stoga javlja se problem
saobracaja, neophodnih prirodnih uslova (zrak, sunce, zelenilo i dr. ), otudenost Covjeka kroz mjerilo,
uskracenost pogleda i vizura itd. Kao rjeSenje ovakvog problema nude se superstrukture u vidu piramida
sa dijagonalnim infrastrukturnim mreZama, internim saobraéajem (super brzi veliki kosi i pravi liftovi),
zatim zelenilom na vi$e nivoa, pomjerljivim modulima koji se mogu postaviti na bilo koju tacku unutar
mrezne strukture, posebno regulisanom mikroklimom u zatvorenom prostoru (plastovi, transparentne
membrane iz razloga velikih megalomanskih dimenzija ovakvih struktura).

Slika 1- Megastrukture Manhattan-a, razne mogucénosti i ideje, iako mnoge neprikladne rezultat su problema s kojim se susrece
gradski centar

Ovakva ideja megastrukture odgovara plenumskom konceptu. Plenumski koncept prostora predstavlja
sveobuhvatno planiranje i posmatranje unutar forme. On odgovara konceptu kompleksne mreze, pa je kao
takav dominantno ne fizicki, vise je ideja ili htjenje. Takav kompleksan prostor ne mozemo obuhvatiti jer
se neprestano mijenja. U njemu sistemski djeluju razlicite slozene pojave (Covjek, ekonomija, priroda).
Megastrukture ima slic¢an prostorni odnos i dozvoljava razli¢ite promjene.

Megastrukture su vezane za urbane zone velikih gustina. Prema Karakievi¢ [1] megastrukture Hong
Konga nisu rezultat urbanih teorija, ve¢ su se razvile iz neminovnosti rjeSenja za rastuc¢e populacije. Na
ovaj nacin, mogu se prilagoditi potrebama stanovnika i Sireg grada s kojim moraju biti vezane kako bi
bile odrzive urbane forme.

Za razliku od Hong Konga u Tokyo-u se razvila posebna teorija megastruktura koju su razvijali
metabolisti. Ovo je uslijed nedostatka zemljiSta na Japanskim ostrvima i ostalih naprijed navedenih
problema. Nove teorije predlazu megastrukture koje bi bile izgradene na moru. Zatim vertikalne

megastrukture sastavljene iz kapsula ili jedinica koji bi mogle organski da rastu i razvijaju se u skladu sa
potrebama drustva. Metabolsti su dali najzapaZenije rezultate koji su realizirani, iako dosta projekata nije
realizovano, pa je samim tim u ovom radu njihov rad najvise istraZivan.

Referat analizira megastrukture kao vid odrzivih buducih urbanih formi koje nude rjeSenje za sve vece
probleme grada, koji su rezultat kontinuiranog porasta broja stanovnika metropola, ograni¢enosti resursa i
globalnih klimatskih promjena, na nacin da ne remete kontinuitet razvoja grada i gradskih centara, veé
uspostavljaju simbiozu sa ostalim gradskim konurbacijama.

2. URBANE FORME MEGASTRUKTURA KAO DIJELOVI BUDUCIH ODRZIVIH GRADOVA
METROPOLA

2.1. Ideja megastrukture kroz istoriju

Termin megastruktura izumio je Fumihiko Maki 1960. godine. F. Maki smatra da je megastruktura “
velika struktura u kojoj su smjestene sve funkcije grada ili dijela grada”. [2]

On ih uporeduje sa italijanskim gradovima na brdima, gdje je brdo struktura na kojoj je grad izgraden.
Veliki sistem (nosiva struktura) obuhvata koncentraciju funkcija, sli¢no onim §to su obuhvatali zidovi
srednjevjekovnog grada.

Da bi se razumjelo $ta je dovelo do toga da se razviju megastrukture moze se zakljuciti iz pregleda
historije. Dioklecianova palata u Splitu je sagradena po tipicnoj Semi rimskog vojnog kampa.
Transformacija ovakvog tipa strukture-baze u grad je laka, jer njena forma je sliéna formi grada. Cak je
danas ona oko polovine historijske jezgre grada, predstavlja njen dio. 1z 16. vijeka slika Pieter Bruegel-a
“Babilonski toranj”, predstavlja vertikalni grad koga ¢ine spiralni gradski zidovi. Primjer ranih gradova u
stijeni kao nosivoj strukturi, sa mrezom use¢enih puteva po ivici litice. Sto bi predstavljao prvi osnovni
oblik megastrukture.

Slika 2- Babilonski toranj jedan od primjera najranije megastrukture, slika Pieter Bruegel-a

2.2. Archigram —ideja nekad nerealizirana, danas realna i izvodljiva

Jedan od ¢lanova Archigrama Peter Cook u svom projektu ,,Plug-in city” ili ,,utikacki grad”
projektovao je 1964. godine megastrukturu sastavljenu od kula-silosa i kapsula (pomijerljivih jedinica)
razli¢itih funkcija. Kapsula u vidu stanova koji mogu promijeniti poziciju u megastrukturi, trgovina i dr,
privrednih objekata koji se mogu kretati po strukturi kako to zahtjeva drustvo i njegovo trziste i privreda.
Sve je umrezeno prema zahtjevu funkcije koju obavlja jedinica u strukturi i ukljuceno u infrastrukturnu
mrezu (struja,voda, komunikacije itd.). Sve je podredeno savremenom i civilizovanom “nomadu”, koji u
kratkom vremenu mijenja svoje mjesto boravka i rada. Cijeli koncept je podreden efikasnosti i
pomicnosti objekata i prostora, kao i jednostavnoj raspodjeli resursa kroz veliku ekspanzionisticku
strukturu. Laka dostupnost funkcija, brza raspodjela infrastrukturnih resursa, efikasna komunikacija i niz
drugih prednosti ¢ine osnovu (koncept) ove megastrukture.Predlaze se Cak i rok trajanja pojedinih
funkcija, nakon cega bi kranom bile zamjenjene pojedine funkcionalne jedinice (¢elije) novim
prikladnijim. Tako bi stambena jedinica bila zanjenjena za 15 godina, trgovina za 3-6
godina,kompijuterizovana radna mjesta za 4, silosi-parkiralista za 20 i glavna megastruktura za 40
godina. [3]



Prema Radoviéu starenje gradskog fizickog okvira osnovna je tema urbanisticke analize:
,»Rekonstrukcija, dodavanje, dogradivanje, recikliranje, promene, adaptacije, revitalizacija, obnova,
zamena, druga funkcija kuée i prostora - sve do rusenja — oblici su prilagodavanja ukupne urbane forme...
Industrijska revolucija stvorila je i u gradenju neophodne slobode slobode: sistem c¢elija i moguénost
njihovog proSirenja, sistem Stapova, montiranje i demontaza, prefabrikovani elementi i paneli,
pneumatic¢ke krovne strukture, Satoraste konstrukcije, velike natkrivene hale, itd.“ [4]

Slika 3- Plug-in City ili utikacki grad -presjek, autor Peter Cook, 1964; ,vidljiva je sloZenost i dinamic¢nost u nastajanju grada-
megastruktur,, dijagonalne komunikacije i pomjerljive jedinice mogu se dodavati i oduzimati kako to zahtjevaju sloZeni procesi u
gradu

Direktan uticaj Archigram je ostvario na Richard Rogers-a i Renzo Piano-a i tako je nastalo
tehnokratsko djelo Pompidou centar u Parizu. Na konkursu za Pompidou centar uéestvovao je i zapazeni
,,metabolist“ Kisho Kurokawa. Takode od mladih Zaha Hadid i Rem Koolhaas-a koji opisuju Archigram
u izvjestaju “City” 1 i 2 kao “novi pokret u urbanizmu”. [5] Norman Foster je isto tako prihvatio
navedene ideje u nizu izvedenih megastruktura, ali i onih neizvedenih kao $to je Millenium Tower za
Tokyo.

Habitat kompleks za Montreal Expo 1967. od Moshe Safdie smjesta veliki broj jedinica i izbjegava
izgled kaveza. Le Corbusier-ove megastrukture su li¢ile nalik na kutije ili ko$nice ispunjene maksimalno
stambenim jedinicama, dok ovakva struktura ne izgleda glomazno. Iako C¢esto megastrukture zahtjevaju
megalomanske i glomazne kompozicije. Ovdje je primjenjena grozdasta megastruktura ili kako bi to
metabolisti definisali grupna forma.

Slika 4 - Habitat kompleks, Montrea,l Expo 1967. god., Moshe Safdie, megastruktura sastavljena iz 254 éelije

Ideje Archigram-a o kapsulama ili modularnim jedinicama kasnije je realizovao Kisho Kurokawa u
svom projektu Nakagin Capsule Tower iz 1972.god. Svaka stambena jedinica (kapsula) ima ugradeno
kupatilo, stereo kasetofon, racunare i drugu opremu za poslovne ljude “savremene nomade”.

Slika 5 - Nakagin Capsule Tower, 1972., Kisho Kurokawa, struktura sastavljena iz stambenih kapsula koje su prikacene z za
komunikacionu jezgru

2.3. Teorija Metabolista 0 megastrukturama

Fumihiko Maki jedan od osnivaca grupe metabolista, 1960. godine radio je sa arhitektonskim biroom
“Team 10”. U izdanju Metabolizam objavio je Clanak nazvan “Grupna forma”. Kasnije je ideja
razradivana i danas se naziva “Kolektivna forma”.

Metabolisti su u Japanu prvi usvojili rjeSenje ogromnih struktura za urbanizam Azije, primjenivsi ih za
svoje metropolise. Takav odgovor je logiCan za Japan koji oskudeva sa zemljistem kao osnovnim
resursom grada. Prijedlog nije podrazumjevao izgradnju gustih spratova jednih na druge kako bi se rijesili
nedostatak zemljista i velike gustine naseljenosti. Metabolisti smatraju kako bi se gradovi trebali formirati
tako da omoguée rast i promjene, osim bazne tj. nosive strukture koja ostaje nepromjenjena. Drugi
elementi, koje nazivaju jedinicama grada, trebali bi se kaciti, dodavati ili spajati, trajnoj strukturi kao
cvjetovi ili liS¢a koji su spojeni sa stabljikom, ali bi bili lako premjestivi.

Ideja trajne nosive strukture sa privremenim jedinicama koje se mogu pomjerati, prikaciti ili skloniti
imala je znacajan uticaj na rad Archigrama-a. Metabolisti su svoje projekte prezentovali kao realne za
izgrdnju, dok je Archigram svoje projekte sa ciljem da Sokira javnost, postavi pitanja i da zaintrigira nove
modele zivljenja. Samo njegovo ime je skracenica od Architectural Telegram, nagovjeStavajuéi time kako
obavjest ima hitnu poruku. Maki navodi sljedece:

“Nase urbano drustvo je karakteristicno po sljede¢em: 1. koegzistencijom i konfliktom nevjerovatno
razlicitih institucija i individua; 2. besprimjernom(veoma) brzom i ekstenzivnom transformacijom fizicke
strukture u drustvu; 3. brze komunikacijske metode; 4. tehnoloSkim napretkom i njegovim uticajem na
regionalne kulture. Sile ovakvih danasnjih urbanih karakteristika ¢ini da je nemoguce predvidjeti urbanu
formu.(kao Sto su to Cinili rimski vojskovode, renesansni arhitekti Sangallo i Michaelangelo,) niti
mozemo lako razumjeti hijerarhijski red koji su postavili teoreticari CIAM-a u skoroj proslosti. Moramo
vidjeti naSe urbano drustvo kao dinamicko polje medusobnih sila(uticaja). Ono je skup uzajamno
nezavisnih varijabli u brzo rastu¢im beskonacnim serijama. Bilo koji red predstavljen sa modelom sila
doprinosi stanju dinamicke ravnoteze-ravnotezi koja ¢e se mijenjati kako vrijeme prolazi.” [6]

Prema Maki-u mogu se razlikovati tri projektantska pristupa ili analize strukturalnog principa u
nastajanju kolektivne forme: kompozicioni pristup (historijski pristup, planovi gradova Rockefeller
Center, Chandigarh, Brasilia,nram Horyuji u Japanu), megastruktura i grupna forma. [7]

Slika 6 - Pristupi kolektivnoj formi: kompoziciona forma, megaforma i grupna forma, F Maki

Megastruktura predstavlja vecu strukturu (Siri okvir) u koji su smjeStene sve funkcije grada. Uz
pomo¢ tehnologije ljudi su u moguénosti da stvore jednu ovakvu strukturu koja predstavlja dio urbanog
pejzaza. Koncept megastruktura dozvoljava povoljnu koncentraciju funkcija na jednom mjestu. On
omogucava razli¢itu kombinaciju funkcija u najpovoljnijem razmjeStaju unutar tkiva strukture.

Jedan od zanimljivih primjera megasrukture predlozio je Kenzo Tange za Tokijski zaliv. Predlaze
urbanu formu gigantskih razmjera koja obuhvata megaformu i pojedinacne, brzo promjenljive
funkcionalne jedinice unutar nje. Tange zakljucuje da pojedini elementi koji nemaju dugi vijek postaju
sve kratkotrajniji i da ciklus promjena srazmjerno postaje krac¢i. Dok promjene prirodne topografije,
pristanista, putevi imaju duzi ciklus promjena. Na primjer nacin transporta se sporije mijenja nego ideje o
pozeljnom tipu stanovanja ili prodajnom mjestu.

Slika 7 - Plan za zaliv Tokija, Kenzo Tange, megastruktura na moru koja se razvija tokom vremena

Ideal nije sistem u kome je fizicka struktura grada ostavljena uticaju nepredvidivih promjena, veé
jedna vrsta glavne forme koja uvjek moze da prede u novo stanje ravnoteze. [8]

2.4. Razli¢ita glediSta i definicije megastruktura

Megastrukture se bile dalji pokuSaj da se rijesi jedinstveni tip objekta koji ¢e obuhvatiti sve funkcije
tradicionalnog grada. Masivni nosivi okvir bi dozvolio individualne varijacije, ¢este i brzo promjenljive,
koje kontinuirano rastu. Ovkvi projekti su primereni za nova naselja i stara koja se Sire, ali isto i za
institucije univerzitata (kampusi) i korporacijskih centara.

Banham piSe da su ¢esto megastrukture shvacene kao visokotehnoloske strukture, sa mnostvo cijevi i
instalacija, stubovima silosima i kranovima, punih radarskiih antena i dodatnih rezervoara i platformi za
ateriranje, podrzane reSetkastim okvirima, u stilu NASA-e. [9]

Prema Banham-u “megastrukture su objekti velikih razmjera posebne vrste, mada je takvu vrstu teSko
defifnisati jasnim i preciznim stavom”. [10]

U svojoj knjizi “Supports” Habraken, iz 1972. [11] definiSe nosivu strukturukao :

“...konstrukcija koja omogucava stanove koji se mogu izgraditi, promjeniti i odvojiti nezavisno jedni
od drugih. Potporna konstrukcija je potpuno razliita stvar od skeletne konstrukcije nekog velikog
objekta. Skelet potpuno vezan za jedan projekat i njegov je dio. Nosiva struktura je sagradena na nacin da
ne znamo $ta ¢e se desiti sa njom.

Ne moze se predvidjeti cemu ¢e sluziti ovakva struktura. Ona je maksimalno fleksibilna u smislu
funkcija koje moze primiti. Habraken zakljuuje da ovakve strukture nedostaju danaS$njim projektima
masovnog stanovanja. U svom kasnijem radu zakljuéuje da je izgradena okolina opSte organizovana
formom, mjestom i razumjevanjem tri prepletena principa, koji grubo odgovaraju fizickom, bioloskom i
socioloskom domenu. U svom kasnijem radu smatra da se ideje Archigrama mogu izgraditi.

Mutnjakovi¢[12] govori o oblikovanju sluc¢ajnosti grada i njenom prepustanju kako bi se dalje razvijao
organizam gradskog centra: ,, Tako strukturalno shvacen gradski organizam nije moguce projektantski
obuhvatiti u urbanistickim mjerilima... Stoga prostorne vizije Friedmana, Webera, Cooka, Hayakowa,
Isozakija i ostalih, u osnovi su samo sistemi koordinacije prostornog tretmana koji svojim fleksibilitetom
mogu poprimiti svako potrebno rjeSenje...Takav grad nema svoju konaénu projekciju - stoga nema ni
svog konacnog projekta.Grad (ili gradski centar) nije ovdje formalna plasti¢na vizija nekog arhitekte, veé
funkcionalni organizam S§to se stvara i oblikuje vlastitom energijom. I §to se mijenja, razgraduje i
dograduje, prema uvijek aktualnim zahtjevima nadolazeéih uvjeta. “

2.5. Primjeri istraZivanja odrZivih formi megastruktura gradova buduénosti

Jedan od problema danas$njih gradova predstavljaju klimatske promjene. Projektom The Solar B&W
House [13] se predlaze upotreba odredenih modularnih jedinica, koje su prilagodljive i fleksibilne, u
izgradnji mreZe naselja. Spajanjem tipskih jedinica sa solarnim krovom, formiraju se razliite
funkcionalne grupe : radni prostori, proizvodni objekti, trgovina i dr. i na taj na¢in se stvara jedan novi
urbani kontekst budué¢ih gradova. Danas foto-naponske ¢elije predstavljaju jedan od vidova tehnologije
koja oblikuje objekte i gradove. Eksperimentalne “solarne” zajednice su pod monitoringom univerziteta,
koji imaju glavnu ulogu u tome. Solar Decathlon takmi¢enje odrzava se u okviru ovakvih projekata i
pomaze tehnologiji i znanosti. Politehni¢ki Univerzitet u Madridu prezentuje jedan novi pristup
urbanizmu i nudi jedan od naéina pristupu projektovanja samoodrzivih gradova. B&W jedinice ispunjava
tri osnovna zahtjeva: zahvata minimalnu povrSinu, moguce ih je demontirati i pomjeriti, dozvoljava
promjene prema zahtjevu korisnika (bilo stanara, trgovca ili radnika). Zahvata svega 45 m2 osnove.
Jedinica je fleksibilna i moze rasti i po vertikali i horizontali. Ovaj prototip je saglasan sa teorijom Yona
Fridman [14] “pomjerljiva arhitektura” i ako se poveze sa megastrukturom ¢ini koncept prostornog
grada. Ovakav tip grada je trodimenzionalna superstruktura ¢iji elementi mogu mijenjati poziciju.

Slika 8 - Modularna jedinica, tipovi sklopovih jedinica i formiranje prostorne urbane matrice, Solar B&W House, Adell J.,
Garrido I.

3. ZAKLJUCAK

Na osnovu navedenih izlaganja moZze se izvuéi vise zakljucaka:

Megastruktura kao odrziva forma je moguca ali uz postivanje zateCenih pozitivnih konurbacija i
njihovim medusobnim funkcionisanjem i povezivanjem u gradovima- metropolama.Megastruktura treba
biti rezultat stalnih promjenljivih ekonomskih, socijalnih,kulturoloskih, politi¢kih i drugih prilika u
drustvu, posljedica prirodnih faktora, stepena razvijenosti tehnike i tehnologije, te stoga nikada nije
staticna forma. Ona je vid kontinuiteta gradova, na nain da se nastavlja na proSlost i usmjerava
buduénost gradskih centara, ostajuéi pritom otvorena za dinamiéne i nepredvidive procese u gradu.

Stvaranje nove morfologije u skladu sa prirodnim okoli§em predstavlja uspjeSnu megastrukturu, koja
¢e dozvoliti maksimalnu fleksibilnost funkcija i ostvariti najefikasniju vezu sa ostalim gradskim
funkcijama centraliteta. Ovo znaci da nove forme megastruktura dopustaju dalji razvoj grada, na naéin da
omogucavaju promjene koje su rezultat sloZzenih procesa koji se deSavaju kroz vrijeme.

Za realizaciju megastruktura potrebni su efikasni sistemi masovnog i brzog transporta ljudi, kako bi se
ostvarile kako komunikacije izmedu grada i megastrukture, tako i unutar same megastrukture.

